
					এই পাতাটির মুদ্রণ সংশোধন করা প্রয়োজন। 
শেষরক্ষা SR SRS
গদাই । শুনেছি, আমার ঠাকুরদামশায়ের মেজাজ ভালো ছিল না— শিবচরণ । কী বলিস বেটা ! মেজাজ ভালো ছিল না ! তোর বাবার চেয়ে তিনশো গুণে ভালো ছিল । কিছু বলি নে ব’লে, বটে ! সে যা হােক, এখন যা হয় একটা কথা ঠিক করেই বল ।
গদাই । আমি তো বরাবর এক কথাই বলে আসছি । শিবচরণ । (সরোষে) তুই তো বলছিস এক কথা ! আমিই কি এক কথার বেশি বলছি ? মাঝের থেকে কথা যে আপনিই দুটাে হয়ে যাচ্ছে। আমি এখন নিবারণকে বলি কী ! তা সে যা হােক, তুই তা হলে নিবারণের মেয়ে ইন্দুমতীকে কিছুতেই বিয়ে করবি নে ? যা বলবি এক কথা বল।
গদাই । কিছুতেই না, বাবা । শিবচরণ । একমাত্র বাগবাজারের কাদম্বিনীকেই বিয়ে করবি ? ঠিক করে বলিস। এক কথা ! গদাই । সেইরকমই স্থির করেছি।-- শিবচরণ । বড়ো উত্তম কাজ করেছ- এখন আমি নিবারণকে কী বলব ? গদাই । বলবেন, আপনার অবাধ্য ছেলে র্তার কন্যা ইন্দুমতীর যোগ্য নয় । শিবচরণ । কোথাকার নির্লজ ! আমাকে আর তোর শেখাতে হবে না । কী বলতে হবে তা আমি বিলক্ষণ জানি । তবে ওর আর কিছুতেই নড়াচড় হবে না ? এক কথা——
গদাই । না বাবা, সেজন্যে আপনি ভাববেন না । -
শিবচরণ । আরো মলো ! আমি সেইজন্যেই ভেবে মরছি আর-কী ! আমি ভাবছি নিবারণকে বলি কী ।
চতুর্থ অঙ্ক
সুসজিত গৃহ
বিনোদ । এরা বেছে বেছে এত দেশ থাকতে আমাকে. উকিল পাকড়ালে কী ক’রে আমি তাই ভাবছি। আমার অদৃষ্ট ভালো বলতে হবে । এখন টিকতে পারলে হয় ।
বিনোদ । (স্বগত) আহা, মুখটি দেখতে পেলে বেশ হত ! (প্রকাশ্যে) আপনি আমাকে ডেকে পাঠিয়েছেন ?
কমল । হা । আপনি বোধ হয় আমার অবস্থা সবই জানেন ।
বিনোদ । কিছু-কিছু শুনেছি। (স্বগত) গলাটা যে তারই মতন শোনাচ্ছে। সব মেয়েরই গলা প্রায় একরকম দেখছি । কিন্তু তার চেয়ে কত মিষ্টি !
কমল । সে কথা থাক । আমার যা-কিছু সমস্তর কর্তৃত্বভার আপনাকে নিতে হবে ।
বিনোদ । আপনি যে আমাকে এত বড়ো বিশ্বাসের যোগ্য মনে করলেন, এতেই আমাকে যোগ্যতা দেবে । আপনার বিশ্বাসই আমাকে মানুষ করে তুলবে।
কমল । আপনাকে আর বেশিক্ষণ আবদ্ধ করে রাখতে চাই নে, আপনার বোধ করি। অনেক কাজ । अiCछ—

		 এই পাতা শেষ সম্পাদিত হয়েছে ১১:৫৪টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

